
Føremålet med tilskotsordninga til kulturminnetiltak er å stimulere til å ta vare på kulturarven. 





Med kulturminne meiner vi her kulturhistorisk verdifulle bygningar og bygningsmiljø, fartøy og andre kystkulturminne, teknisk/industrielle kulturminne, automatisk freda kulturminne (fornminne) og kulturlandskap og andre kulturobjekt av regional interesse.





Fylkeskommunen vidaresender søknadar om tilskot til Riksantikvaren der dette er relevant,  og samordnar mogeleg stønad frå Riksantikvaren med eventuelle fylkeskommunale tilskot.





Innhald





Tilskot til kulturminnevern kan gjevast til privatpersonar, lag, institusjonar og offentlege organ. I særlege tilfelle kan det gjevast stønad til verneverdige bygningar i offentleg eige.





Tilskotet kan dekke konkrete restaureringstiltak av alle typar, formidlingstiltak, del av utgiftene der ei pålagt antikvarisk løysing er dyrare enn standardutføring, og særleg omfattande vedlikehaldsarbeid





Tilskotet skal ikkje dekke ordinære vedlikehaldsarbeid og standardheving 





Søknaden må innehalde dokumentasjon av kulturminnet i form av omtale, foto og teikning, spesifikasjon av tiltaket det blir søkt om stønad til og kostnadsoverslag. Det skal opplysast om eventuell forankring i kommunal verneplan. 





Ved tildeling av tilskot blir det lagt særleg vekt på:   


prioriteringar i kommunale og fylkeskommunale verne-/kulturminneplanar


bygningar og anlegg i kulturmiljø som  er regulert til spesialområde





I tillegg blir det lagt vekt på :


spesielt verneverdige kulturminne og - miljø


verneverdige bygg som ligg i miljø med freda bygg 


tiltak som blir følgt opp gjennom skjøtselavtalar


at restaureringa er del av ein langsiktig bærekraftig strategi


tiltak som hevar kunnskap og kompetanse i bygningsvernet og anna kulturminnearbeid av regional interesse


god samordning av fylkeskommunal-, statleg- og kommunal stønad til verneverdige kulturminne


å følgje opp prosjekt som er starta opp 


kulturminne som fell utanfor andre låne- og tilskotsordingar 


ein rimeleg fordeling mellom ulike distrikt, miljø og næringar i fylket





Det kan også gis tilskot til utarbeiding av kommunale kulturminneplanar.





Det kan bli knytt årlege tema til tilskotsordninga. For nærare informasjon - sjå utlysningstekst.








Søknad og handsaming





Søknad skal sendast på eige søknadsskjema til fylkeskommunen innan 15. januar. 


			


Hovudutval for kultur fordeler tilskotsmidlane og søkjarane vert orienterte om vedtaket innan 1.april. 





Tilskot skal nyttast det året det er gjeve tilsegn for. Tilsegnsbrev om stønad skal innehalde vilkår for tiltaket og retningslinjer for korleis tiltaket skal utførast. 





Prosjekt som ikkje vert fullfinansierte kan få ei avkorting i tilskotet.





Rapporteringsfrist er 1.november. 





Vedtaket kan klagast på etter forvaltningslova kap. VI. § 28 � HYPERLINK "http://www.lovdata.no/all/tl-19670210-000-006.html" ��http://www.lovdata.no/all/tl-19670210-000-006.html�.Klagefristen er 3 veker etter at melding om vedtak er motteke.

